





Alis lagi uwa nii o skuxul bi smpi. Ana manu tduwa ka
mnig pspiyan na. Mdka saw mhraw kingal sbirat hmaluy
lukus, kiya ni asi do wada mtucing rangah ghuni ni prajing
ka smpi nada.

Sklwiun ka rhngun nigan paru muhing

Alis 0 wada mtujing truma rhngun nigan paru muhing, kiya ni
gmita kingal lungaw htngay gsiya do wada na mahan ni asi do
wada mibu ka hnigan na da. Duri o mkan bawa mniq kulu do wada
mlaking ka hnigan na ni mkala hnigan na nanag. Kiya ni mkla

rmngaw kari ka rhngun nigan paru muhing ni ana manu tklaung na
ni hmut sriyu ka ana manu.

Lmingis ka Alis ni wada maayayun ka rusuqg dowrig na. Kiya ni

mimah gsiya mniq lungaw ni asi do mlbu ka hnigan na ni wada
mtujing rowan lungaw ni qgluli da.

Qluli siida ka Alis o strung sbirat gaga duri. Kiya ni taalax
paah lungaw ni prajing mhraw sbirat ni htran wawa na. wawa
nii 0 mdka bi ka kaku dha ni kari dha. Ana huya msa rmngaw
Ka Alis o 1da ini gbahang.

Kiya ni rmngaw ka Alis, “Ttuwa ku gmita pdmhagay namu,
Kiya kakiya ni rngagi saku wada inu ka sbirat da hug?” msa.
Powda prajing pdmhagay siida ka dhiya do wada qduriq ka
Alis da.

Sligan ka sapah sbiraq da

A

Qmita kingal sapah bilag ka Alis ni rmngaw, “Sapah bl ima
Ka nii hug?”

Kiya ni pnaah ruwan sapah ka sbirat ni musa mprngaw
hilyaan ka Alis. Kiya ka kiya ni ini prajing rmngaw Kkari siida
do skulang sbirat ka Alis ni usa mangal aba msa, ini bi gbahang
kari Alis. Kiya ni wada mtmay rowan sapah duri ka Alis.

Mtmay rowan sapah do gmita bawa mniq kulu, ngali na ni ugan
na do asi mdakil nhari ka hnigan na ni wada prgan ka sapah sbirat
da. Lmlung ka hiya ni nasi ku mkan cicih uqun do ida ku bi maha
empbilag msa ni gmrag banah tbihi hmaan sbirait, hmtur ka sbirah

£ do asi do wada rowan sapah ka hiya uri da.

Smiyuk sbirat ka Alis, “Asi ku ka mkan uqun kika maha ku
empbilaq duri” msa. Wada meekan siida do asi empbilaqg bi da,
muda bling qulit ni wada rowan phpah da.

Qmita tuki ka sbirat o rmngaw, “Mha ku ini skla geepah da” msa.
; Kiya ni asi do uni gtaai ka hiya da.

Kmpriyux ka phpah

Yasa suqi bilag ka hnigan na do ini dhug hmraw klaway da.
Mdka saw kuwi hmut muda ana inu ni ini hmlay elug.

Mniqg rowan phpah ka Alis o gmita kingal klaway mdka bawa
wada gbbingan.

Kiya ni gbahang gaga pprngaw ka pphpah, mangal cciyu
uyas ka phpah qumi, mdka lubug ka bowxi, phpah hmuril ka
bilag hmuril ni paru hmuril, nigan ka phpah 1yuk meuyas. Gaga
meuyas kana ka dhiya o tayal bi suyang.

Kiya ni spuru meuyas dhiyan ka Alis ni mgaras bi ni shngiyan
na musa hmraw sbirat da.

Babaw na do strung kuwi gaga mkan pugan mnig gpahan
ngiraw. Kiya ni kuwi nii o mkala miyu bngux ana manu
hnigan ni skluwi bi ka Alis, ida mmiyah hiya hini ka grngul do
mkmadrigan ka hiya da.

Kiya ni rmngaw hiyaan ka kuwi nii, “Nigan kari mu quri
sunan” msa, kiya do asi ini usa ka Alis da.

Wada maaklaway ka kuwi nii ni rmngaw quri Alis, “tduwa
mdakil hnigan su ni mlbu.” Mhdu rmngaw do wada skaya da.
Kiya ni ini dhug mkla kari na ka Alis.

Siida do mangal ngiraw ka dha baga Alis ni mkan ngiraw
baga Iril ni wada mddakil ka hnigan na mkala hnigan na nanak
ni mkla bbuyu uri o skluwi bi ka Alis. Kiya ni mkan ngiraw
narat baga ni wada mlbu ka hnigan na ni mdka kuwi hnigan na
duri.

“Nasi ku smhik cicih ka ngiraw iril baga ni o ida tduwa
miyah ka hnigan mu.” msa Imlung ka Alis.

Kiya ni balay bi wada maahnigan na nanag duri.

Meydang rowan bbuyu

Kiya ni hmut mkksa rowan bbuyu ka Alis. Lala bi ka pciyu elug ni
meydang ka Alis ni ini kla phuya ta msa ka hiya uri.

Kiya ni strung kingal para ngiyaw ni smiling ka Alis inu ka balay bi
elug hug? Kiya ni mciyu elug alang mpunu ni asi do ini gtai da ngiyaw ga
da.

Wada mtmay rowan alang mpunu ka Alis. Seejig hiya o mrrawa ka kari
dha ni ana manu ka kaku dha uri, ini bi mtduwa pprngaw quri Alis ka
ghiya. Siida do muda hiya ka sbirat ni gmita ka Alis ni wada mhraw hiya
duri, kiya ka kiya ni ida ini dhug hmraw ka hiya.

Mkksa siida wada rowan bbuyu duri. Bbuyu hiya o saw sklwiyun
ka hnigan dmsamat hiya. Nigan ka saw Iyuk quwag na ka ruru,
nigan ka saw hmuril hnigan ka gpatur.

Bowda na siida do hmlay kingal elug ni maha ta sapah msa ka
Imlungan na, gmita kingal huling saw sksik ka guwaq na ni smdalih
hiyaan ni wada na ssikan ka elug da.

Kiya ni meydang ka Alis ni mlingis hiya da. Yasa aji ku ttuwa
musa sapah msa ka Imlungan na.

Nhdaan bi snpi na

Ini bsiyaq do sriyu duri ka paru ngiyaw ni rmngaw, “lda su maha hmraw
sbirat ni na hug?” Smiyuk ka Alis, “Aji ku da, maha ku sapah ni ida ku
Ini hlay elug.” msa. Kiya do pgkla kingal elug ka paru ngiyaw nii kla sa
mgmgriq ni dhiyaq bi ka elug nil 0 mmowsa rowan nnigan pppeydang.

Mniqg rowan siida ni smtrung kuyuh thowlang paru mkpaya ka hnigan
na. “Asli su ka psdka mnan mrawa quru Kowrhu, kiya ni maki ka seejiq
o0 pslaqun ka tunux na” msa.Yasa mgnuqgu kjiyax ka Alis ni msaang bi ka
kuyuh thowlang paru ni pgaylung na ka Alis da.

Miisug bi ka Alis ni hmjiyal ngiraw nngari mnig kukul na.
Kiya ni ugan na do wada nhari mdakil ka hiyi na ni ini kiisug
pshgan kuyuh thowlang paru da.

Bowda na siida do wada malbu duri ka Alis, yasa wada na
ugun kana ka ngiraw mniq iril ni naraq, kika wada mdakil ni
wada mlbu durt.

Mhraw bukuy ka mrata kuyuh thowlang paru ni gduriq nhari
ka Alis.

Ini bsiyag do strung rhngun nigan paru muhing ka Alis,
mbiyax ni mrawah rhngun ni miing gdrigan hiya. Rmngaw ka
rhngun, “Jima su wada mnlatat da.”

Qmita paah bling ka Alis ni gtaan na ka hiya nanaq gaga
mtagi ngangut, kiya ni mjiras mdawa hangan na ni pktutuy
hiyaan.

Mtagi truma ghuni ka Alis o asi tutuy ni ida rmngaw kari ka
gowwag na ni mdka gaga smpi ni na. Kiya ni tutuy ka Alis da.

Smpi ka Alis

